
Falenderime 
 

Së pari, shprehim mirënjohjen tonë të thellë ndaj Agjencisë Kombëtare të Kërkimit Shkencor dhe 

Inovacionit (AKKSHI) për financimin dhe besimin e dhënë në kuadër të programit kombëtar të 

kërkimit dhe zhvillimit, për realizimin e projektit "Studimi i Zinxhirit të Vlerës për sektorin e 

produkteve organike në Shqipëri" (ALORG). Falënderime të veçanta i shkojnë Znj. Mirela 

Muça, Drejtore e Përgjithshme, Znj. Marsela Robo, Drejtore e Drejtorisë së Programeve 

Kombëtare, Znj. Lidjana Shahinaj, Përgjegjëse e Sektorit të Programeve Kombëtare, për 

angazhimin, koordinimin e vazhdueshëm, asistencën teknike dhe administrative gjatë gjithë zbatimit 

të projektit. 

 

Një falënderim i veçantë dhe i përzemërt i drejtohet BioInspecta Albania, autoritetit kryesor të 

certifikimit organik në vend, si partner kyç institucional për aksesin tek fermerët e certifikuar. 

BioInspecta Albania luajti një rol vendimtar në grumbullimin e të dhënave parësore nga fermerët 

organikë në të gjitha rajonet e Shqipërisë, duke mundësuar një bashkëpunim të qëndrueshëm dhe 

efektiv. Jemi veçanërisht mirënjohës ndaj Znj. Klodiana Balla, Drejtor Ekzekutiv e BioInspecta 

Albania, e cila mundësoi takimet me fermerët e certifikuar dhe ndihmoi në dërgimin e pyetësorëve 

tek fermerët, duke siguruar një akses të plotë në të gjithë popullatën e fermerëve të certifikuar 

organikë në vend. Mbështetja e saj e çmuar dhe kontributi i vazhdueshëm gjatë gjithë realizimit të 

projektit garantoi cilësinë dhe besueshmërinë e të dhënave të mbledhura. 

 

Gjithashtu falënderojmë të gjithë fermerët organikë të certifikuar, në konversion dhe të çertifikuar 

më parë, të cilët pranuan të kontribuojnë në këtë studim duke ndarë përvojat, sfidat dhe perspektivat 

e tyre. Pa bashkëpunimin dhe sinqeritetin e tyre, ky studim nuk do të ishte i mundur. 

 

Së fundmi, shprehim mirënjohjen tonë të thellë ndaj ekipit kërkimor dhe strukturave financiare të 

Kolegjit Universitar të Biznesit (KUB) për përkushtimin, profesionalizmin dhe punën e palodhur 

në çdo fazë të zbatimit të projektit. Kontributi i tyre ka qenë thelbësor për arritjen me sukses të 

objektivave të projektit. 

 

Çdo mbështetje institucionale, teknike dhe njerëzore ka qenë një gur themeli në arritjen e rezultateve 

të këtij projekti, për të cilën shprehim mirënjohjen tonë më të sinqertë. 

Deklaratë përgjegjësie 
 

Ky projekt kërkimor u financua nga Agjencia Kombëtare e Kërkimit Shkencor dhe 

Inovacionit (AKKSHI) në kuadër të projektit “Studimi i Zinxhirit të Vlerës së Produkteve 

Organike në Shqipëri” (Vendimi Nr. 6, datë 10.06.2024, Ref. Nr. 936/1 Prot. PKKZH). Përmbajtja 

e këtij publikimi është përgjegjësi e plotë e autorëve, dhe opinionet e shprehura nuk 

pasqyrojnë domosdoshmërisht qëndrimin zyrtar të AKKSHI apo institucioneve partnere. 

Përmbledhje 
 

Rritja e kërkesës globale për ushqime të shëndetshme, nevoja emergjente për mbrojtjen e 

biodiversitetit dhe synimet ambicioze të Marrëveshjes së Gjelbër Evropiane (European Green Deal), 

e cila synon që 25% e tokës bujqësore të BE-së të jetë organike deri në vitin 2030, e bëjnë 

transformimin e sektorit bujqësor një domosdoshmëri strategjike për Shqipërinë. Sot, bujqësia 

organike përfaqëson një nga modelet më të qëndrueshme të prodhimit, duke mundësuar reduktimin 

e përdorimit të pesticideve sintetike, rritjen e vlerës së shtuar për fermerët e vegjël dhe mbrojtjen e 

shëndetit të konsumatorit. Megjithatë, pavarësisht potencialit të lartë natyror dhe traditës së 

prodhimit me pak inpute, Shqipëria paraqet një hendek të qartë: vetëm 0.1% e tokës bujqësore është 

e certifikuar si organike dhe numri i fermerëve të certifikuar mbetet mjaft i ulët (rreth 160 në nivel 

kombëtar). Deri më tani, në vendin tonë mungonin studimet sistematike që integrojnë analizën e 

zinxhirit të vlerës me sjelljen e konsumatorit dhe modelet inovative të certifikimit për fermerët e 

vegjël. 

I financuar nga Agjencia Kombëtare e Kërkimit Shkencor dhe Inovacionit (AKKSHI), projekti 

"Studimi i Zinxhirit të Vlerës për sektorin e produkteve organike në Shqipëri" (ALORG), 

synon të ofrojë një analizë të thelluar të këtij sektori, duke propozuar rrugëzgjidhje për zhvillimin e 

tij të qëndrueshëm. Për realizimin e studimit është përdorur një metodologji e kombinuar (mixed-

methods), duke përfshirë analizën SWOT të sektorit, rishikimin e strukturuar të literaturës, si dhe 

intervistat e strukturuara në terren me fermerë organikë, në konvertim dhe ish-të certifikuar, me 

qëllim identifikimin e barrierave reale dhe mundësive për rritje. 

Në analizë u përfshi i gjithë ekosistemi i bujqësisë organike në Shqipëri, duke vlerësuar pikat kritike 

përgjatë zinxhirit të vlerës. Po ashtu, projekti analizoi në detaj barrierat e certifikimit, duke 

identifikuar se kostot e larta dhe burokratizimi i certifikimit nga palë të treta (TPC) penalizojnë 

fermat e vogla shqiptare (ku 85% janë nën 2 hektarë). Si zgjidhje inovative, studimi propozoi 

implementimin e Sistemeve të Garantimit me Pjesëmarrje (PGS), një model i suksesshëm 

ndërkombëtarisht që bazohet te besimi dhe pjesëmarrja e komunitetit, duke ofruar certifikim me 

kosto të ulët për tregjet lokale. 

Rezultatet e kërkimit evidentuan se forca kryesore e Shqipërisë qëndron te sektori i Bimëve 

Medicinale dhe Aromatike (BMA), i cili dominon eksportet organike, ndërkohë që tregu i 

brendshëm për frutat dhe perimet mbetet i pazhvilluar. Analiza tregoi se motivimi kryesor i 

fermerëve për të kaluar në organike është kërkesa e tregut (35%) dhe ndërgjegjësimi mjedisor (25%), 

por ata përballen me mungesë të theksuar të mbështetjes teknike dhe informacionit. Për sa i përket 

përafrimit me politikat e BE-së, studimi konfirmoi se Shqipëria ka nevojë për një kornizë të re ligjore 

që njeh format alternative të certifikimit dhe rrit incentivat financiare për periudhën e konvertimit. 

Përmes botimeve shkencore të realizuara në konferenca dhe revista ndërkombëtare (si Open 

Agriculture, WSEAS, dhe EECME), projekti ka arritur të ndërkombëtarizojë sfidat e bujqësisë   

shqiptare. Gjetjet tregojnë se integrimi i suksesshëm i Shqipërisë në tregun organik evropian kërkon 

një qasje të trefishtë: edukimin e vazhdueshëm të konsumatorit, mbështetjen e fermerëve përmes 



   x 

 

skemave të certifikimit në grup (si PGS) dhe harmonizimin e plotë të legjislacionit vendas me 

standardet e Marrëveshjes së Gjelbër. 

Në përfundim, ky projekt konfirmon se bujqësia organike nuk është thjesht një sektor prodhimi, 

por një mundësi strategjike për zhvillimin rural dhe markimin e Shqipërisë si një vend me prodhim 

të pastër dhe cilësor. Rekomandimet e dala nga studimi shërbejnë si një udhërrëfyes për 

politikëbërësit dhe investitorët, duke theksuar se kalimi drejt ekonomisë së gjelbër kërkon vizion, 

bashkëpunim institucional dhe investime në inovacion social e teknik për të transformuar 

potencialin natyror në sukses ekonomik të qëndrueshëm. 

1.1  Objektivat dhe rezultatet kryesore të arritura 

 

 OB 1- Ofrimi i një panoramë të përgjithshme të prirjeve kryesore të prodhimit, 

tendencave të tregut dhe tregtisë ndërkombëtare 

Analiza e pozicionit të Shqipërisë është ndërtuar mbi një model krahasues në nivel global, evropian 
dhe kombëtar. Të dhënat e FiBL (2025) konfirmojnë se sipërfaqja organike globale arriti në 98.9 
milionë hektarë në vitin 2023 (nga 43 milionë ha në 2013), me një komunitet prej 4.3 milionë 
prodhuesish në 188 vende. Ky zgjerim trefishoi vlerën e tregut global në 136 miliardë euro. Ndërsa 
Australia dominon për nga sipërfaqja totale, vende si Lihtenshtajni (43%) dhe Austria (27.5%) prijnë 
për nga dendësia e tokës organike. 
 
Në nivel rajonal, Bashkimi Evropian ka arritur në një kuotë prej 10.5% të tokës bujqësore organike 
(19.5 milionë ha) në vitin 2022 (Eurostat, 2025). Synimi institucional i Marrëveshjes së Gjelbër 
Evropiane është arritja e pragut 25% deri në vitin 2030 (European Commission, 2021). Për të 
mbështetur këtë tranzicion, buxhetet e CAP kanë alokuar 12 miliardë euro historikisht dhe 
premtojnë 14.7 miliardë euro të tjera për kuadrin 2023-2027 (European Court of Auditors, 2023), 
megjithëse produktet organike përfaqësojnë vetëm 4% të konsumit total të ushqimit në BE (FiBL, 
2025). 
 
Shqipëria ndjek këtë trend rritës, por në përmasa më të kufizuara. Gjatë dekadës 2013-2023, numri 
i fermerëve të certifikuar u rrit nga 39 në 160 (një rritje prej 285%). Sipërfaqja organike zë vetëm 
0.16% të tokës bujqësore totale, e përqendruar masivisht te bimët mjekësore dhe aromatike (71%), 
të cilat eksportohen në masën mbi 90% drejt vendeve të zhvilluara (BE/SHBA). Ky nënsektor 
udhëhiqet nga operatorë si AlbKalustyan, Biobes, Filipi dhe Gjedra, duke sjellë të ardhura vjetore 
prej 56 milionë eurosh nga eksporti, çka tregon një integrim gradual por asimetrik me ritmet 
ndërkombëtare. 
 

 OB 2- Të ofrojë një “vështrim të shpejtë” të strukturës së zinxhirit të vlerës, të 
flukseve dhe administrimit të zinxhirit të vlerës, me fokus të veçantë te “liderët në 
zinxhirin e vlerës” 

 
Ky objektiv ofron një "vështrim të shpejtë" dhe sistematik mbi motorin kryesor të bujqësisë 
organike në Shqipëri, sektorin e Bimëve Medicinale dhe Aromatike (BMA). Ky sektor nuk është 
thjesht një pjesë e bujqësisë, por përfaqëson shtyllën kurrizore të eksporteve organike, duke zënë 
mbi 97% të sipërfaqes së certifikuar (rreth 471,000 ha) dhe 71% të të gjitha kulturave organike 
të kultivuara në vend. 
 
Zinxhiri i vlerës së Bimëve Medicinale dhe Aromatike (BMA) në Shqipëri operon përmes një 

strukture të ndërvarur aktorësh, ku secili nivel luan një rol kritik në transformimin e pasurisë natyrore 

në një produkt me vlerë eksporti. Ky zinxhir në Shqipëri funksionon si një ekosistem i 

mirëorganizuar, i cili operon përmes katër niveleve kryesore që sigurojnë rrjedhën e produktit nga 

flora spontane drejt tregjeve globale: 

Figura  1 Paraqitja e zinxhirit të vlerës së bujqësisë organike (BMA) në Shqipëri 

Ky proces nis në zemër të zonave rurale dhe malore me vjelësit dhe kultivuesit, të cilët janë 

zanafilla e këtij zinxhiri. Këta individë, duke shfrytëzuar biodiversitetin e egër ose parcelat e vogla të 

kultivuara, kryejnë proceset e para të tharjes dhe ruajtjes në kushte shtëpie, duke pritur momentin e 

duhur për t’ia kaluar produktin hallkave pasuese. 

 

Hallka e dytë përbëhet nga grumbulluesit dhe konsoliduesit, të cilët ndahen në dy kategori: 

grumbulluesit individualë dhe ata në nivel rrethi apo qarku. Këta të fundit shërbejnë si ura lidhëse 

strategjike midis fermerëve të shpërndarë dhe industrisë së madhe. Ndonëse nuk zotërojnë linja 

komplekse, ata realizojnë "përpunimin e parë" përmes tharjes së kontrolluar dhe pastrimit, duke 

siguruar standardizimin fillestar të lëndës së parë. 

 

Më tej, zinxhiri kalon te përpunuesit dhe eksportuesit, të cilët sipas madhësisë (të vegjël, të mesëm 

apo të mëdhenj) përcaktojnë edhe kompleksitetin e produktit final. Ndërsa përpunuesit e vegjël 

mjaftohen me pastrimin, grirjen dhe paketimin në thasë, eksportuesit e mëdhenj administrojnë një 

gamë mbresëlënëse që shpesh kalon mbi 100 lloje të BMA-ve. Një element inovativ i këtij niveli 

është prodhimi i vajrave esencialë, i cili realizohet jo vetëm nga operatorët e mëdhenj, por edhe nga 

përpunues të mesëm që synojnë të nxjerrin nënprodukte me vlerë të lartë nga bimët e thata. 

 

Ky ekosistem aktorësh nuk është thjesht një proces tregtar, por një motor i fuqishëm socio-

ekonomik. Proceset e kombinuara të grumbullimit, prodhimit, magazinimit dhe paketimit gjenerojnë 

një rritje të vazhdueshme të vendeve të punës dhe sigurojnë të ardhura jetike për komunitetet rurale, 

duke e konsoliduar sektorin e BMA-ve si liderin e padiskutueshëm të bujqësisë organike dhe 

eksporteve shqiptare në tregun global. 

Administrimi i këtij zinxhiri dominohet nga një grup "liderësh" që veprojnë si katalizatorë të 

zhvillimit. Kompani si AlbKalustyan, Biobes, Filipi dhe Gjedra janë aktorët kryesorë që zotërojnë 

infrastrukturën moderne të përpunimit dhe menaxhojnë marrëdhëniet me blerësit e huaj. Ata 

mbajnë peshën kryesore të flukseve financiare, duke e shndërruar këtë sektor në një industri eksporti 

që gjeneron rreth 56 milionë euro në vit. Këta liderë jo vetëm që sigurojnë tregun, por shpesh 

shërbejnë edhe si pika informimi dhe trajnimi për mbledhësit e vegjël. 

 

Fluksi i vlerës është pothuajse tërësisht i orientuar drejt eksportit, ku destinacionet kryesore janë 

SHBA (38%) dhe Gjermania (33%). Administrimi i suksesshëm i këtij zinxhiri ka bërë që Shqipëria 

të pozicionohet si një furnizues strategjik në Evropë për produkte si sherbela, gentiana dhe vajrat 

esenciale. Megjithatë, studimi vëren se ndërsa ky zinxhir është i konsoliduar për BMA-të, sfida 

mbetet replikimi i këtij suksesi edhe për produktet e tjera organike (si frutat dhe perimet), ku zinxhiri 

i vlerës mbetet ende i fragmentuar dhe vuan nga kostoja e lartë e certifikimit individual. 

 

 OB 3- Analizimi aspekteve kryesore të zinxhirit të vlerës nëpërmjet një strategjie 
bazuar në analizën SWOT 

 

Lidhur me objektivin e tretë, i cili synonte të analizonte aspekte kryesore të zinxhirit të vlerës 

nëpërmjet një strategjie bazuar në analizën SWOT, studimi ka realizuar analizën e parë sistematike 

SWOT të sektorit të bujqësisë organike në Shqipëri.  

 

● Analiza identifikon si pika të forta të sektorit: sistemet tradicionale të bujqësisë me inpute 

të ulëta, agroekologjinë e larmishme dhe burimet natyrore të favorshme, dominimin e 

grumbullimit të egër të bimëve mjekësore dhe aromatike me potencial eksporti mbi 50 

milionë euro, si dhe sinergjitë e mundshme me zhvillimin rural dhe turizmin.  

 

● Si pika të dobëta janë identifikuar: fermat e vogla dhe të fragmentuara (mesatarisht 1.3 

ha) që kufizojnë shkallën dhe mekanizimin, tregu i dobët vendor dhe ndërgjegjësimi i ulët i 

konsumatorëve, mungesa e çmimeve premium për produktet organike, zinxhirët e 

fragmentuar të vlerës dhe koordinimi i dobët institucional, si dhe barrierat financiare dhe të 

njohurive që shkaktojnë adoptim të ngadaltë nga fermerët.  

 

● Mundësitë kryesore përfshijnë: vendndodhjen strategjike gjeografike afër tregjeve të BE-

së me kërkesë në rritje për organike, përafrimin me Green Deal-in evropian dhe CAP-in që 

ofrojnë akses në financime të rëndësishme përfshirë IPARD-in, rritjen e konsumatorëve 

vendas të ndërgjegjshëm për shëndetin dhe rritjen e turizmit, si dhe platformat dixhitale dhe 

e-commerce që zgjerojnë kanalet e marketingut.  

 

● Kërcënimet përfshijnë: mosbesimin e konsumatorëve dhe mungesën e etiketimit të qartë, 

fragmentimin e tokës dhe mekanizimin e kufizuar që pengojnë shkallëzimin e sektorit, 

buxhetin e pamjaftueshëm kombëtar dhe koordinimin e fragmentuar të politikave, si dhe 

mungesën e fuqisë punëtore në zonat rurale. 

 OB 4- Ofrimi i rekomandime për mundësitë kryesore për sistemin bankar (financim 
për investime, financim për kapital qarkullues dhe financim të zinxhirit të vlerës). 
 

Nga të dhënat e mbledhura, 63.3% e fermerëve preferojnë subvencionet si mbështetje politike 

dhe 34.4% besojnë se mbështetja më e drejtpërdrejtë financiare dhe mbështetja e marketingut (70%) 

do të lehtësonin kufizimet aktuale.  Rekomandimet kryesore përfshijnë: krijimin e programeve të garancisë 

së kredisë të përshtatura për fermerët organikë për të ulur rreziqet e perceptuara dhe barrierat financiare; 

zhvillimin e produkteve financiare specifike për zinxhirin e vlerës që marrin parasysh specifikat e 

ciklit të prodhimit organik; mbështetjen për krijimin e kooperativave të mekanizimit nëpërmjet 

granteve të IPARD-it; dhe investimin në platformat dixhitale dhe e-commerce për të lidhur fermerët 

drejtpërdrejt me konsumatorët dhe për të siguruar çmime premium. 

 

Në përmbushje të objektivave të projektit, studimi ofron një panoramë të plotë të zhvillimeve të 

bujqësisë organike, duke evidentuar se në nivel global toka organike u dyfishua në 98.9 milionë 

hektarë, ndërsa në Shqipëri numri i operatorëve u rrit me 285% por sipërfaqja e certifikuar mbetet 

vetëm 0.16% e totalit. Analiza e zinxhirit të vlerës tregon se sektori i bimëve mjekësore dhe 

aromatike dominohet nga grumbullimi i egër (97% e sipërfaqes) dhe kompanitë eksportuese si 

AlbKalu styan, Biobes, Filipi dhe Gjedra, të cilat krijojnë një treg vjetor eksporti prej 56 milionë 

eurosh duke eksportuar mbi 90% të prodhimit në BE dhe SHBA, megjithëse përballet me 

fragmentim të lartë të fermave (mesatarisht 1.3 hektarë) dhe mungesë koordinimi. Analiza SWOT 

identifikon si pika të forta sistemet tradicionale bujqësore dhe potencialin eksportues, si dobësi 

fragmentimin dhe mungesën e tregut vendor, si mundësi përafrimin me politikat e BE-së dhe 

financimet IPARD, dhe si kërcënime mosbesimin e konsumatorëve. Në fund, studimi rekomandon 

krijimin e programeve të garancisë së kredisë, mbështetjen për kooperativa përmes IPARD-it dhe 

investimin në platforma dixhitale, duke u mbështetur në të dhënat ku 68% e fermerëve kërkojnë 

trajnime dhe 63.3% preferojnë subvencionet si mbështetje kryesore. 

 

1.2 Burimet e financimit 

 

Projekti "Studimi i Zinxhirit të Vlerës për sektorin e produkteve organike në Shqipëri" (ALORG) u 

financua nga Agjencia Kombëtare e Kërkimit Shkencor dhe Inovacionit (AKKSHI) në kuadër të 

programit kombëtar të kërkimit dhe zhvillimit. Me një buxhet total prej 1,453,000 lekësh, i gjithë 

buxheti u mbulua nga AKKSHI, duke mundësuar realizimin e plotë të aktiviteteve kërkimore të 

parashikuara në projektpropozim. Financimi i plotë nga AKKSHI dëshmon mbështetjen e 

institucioneve kombëtare për kërkimet në fushën e bujqësisë organike, një sektor me rëndësi 

strategjike për zhvillimin e qëndrueshëm të vendit dhe përafrimin me politikat e Bashkimit Evropian. 

Ky financim mundësoi mbledhjen e të dhënave parësore nga fermerët e certifikuar organikë, 

analizën e tregjeve ndërkombëtare dhe vendase, si dhe përgatitjen e rekomandimeve për 

politikëbërësit dhe aktorët e zinxhirit të vlerës. 

1.3  Organizmat shkencore bashkëpunëtore të vendit dhe të huaja 

 

Projekti "Studimi i Zinxhirit të Vlerës për sektorin e produkteve organike në Shqipëri" u realizua në 

bashkëpunim të ngushtë me BioInspecta Albania, autoriteti kryesor i certifikimit organik në vend, 

i cili shërbeu si partner kyç institucional për aksesin tek fermerët e certifikuar. Ky bashkëpunim ishte 

thelbësor për zbatimin praktik të projektit dhe për grumbullimin e të dhënave parësore nga fermerët 

organikë në të gjitha rajonet e Shqipërisë. Për këtë bashkëpunim të frytshëm u falënderua veçanërisht 

znj. Klodiana Balla, Drejtor Ekzekutiv i BioInspecta Albania, e cila mundësoi takimet me 

fermerët e certifikuar dhe ndihmoi në dërgimin e pyetësorëve tek fermerët, duke siguruar një akses 

të plotë në të gjithë popullatën e fermerëve të certifikuar organikë në vend. Mbështetja e saj e çmuar 

dhe kontributi i vazhdueshëm gjatë gjithë realizimit të projektit garantoi cilësinë dhe besueshmërinë 

e të dhënave të mbledhura. 

 

Në nivel ndërkombëtar, projekti u mbështet në të dhëna dhe metodologji nga burime të specializuara 

si Research Institute of Organic Agriculture (FiBL), i cili ofroi statistika të përditësuara mbi 

zhvillimin e bujqësisë organike në nivel global dhe evropian. Gjithashtu, u përdorën të dhëna nga 

United Nations Commodity Trade Statistics Database (UN Comtrade) për analizën e tregtisë 

ndërkombëtare të produkteve organike shqiptare, dhe nga Instituti i Statistikave (INSTAT) për 

statistikat kombëtare mbi strukturën bujqësore dhe përdorimin e tokës. Këto burime kombëtare dhe 

ndërkombëtare garantuan që projekti ALORG të ishte në linjë me zhvillimet më të fundit shkencore 

dhe strategjike në fushën e bujqësisë organike, duke mundësuar një analizë krahasuese të plotë dhe 

rekomandime të bazuara në evidenca për politikëbërësit dhe aktorët e zinxhirit të vlerës. 

 

1.4 Personeli shkencor i projektit 

 
Projekti “Studimi i Zinxhirit të Vlerës për sektorin e produkteve organike në Shqipëri” u realizua 

nga një ekip kërkimor ndërdisiplinor me ekspertizë në menaxhimin e projekteve, ekonominë 

bujqësore dhe analizën e politikave, i përbërë nga stafi akademik i Kolegjit Universitar të Biznesit 

(KUB). Drejtimi shkencor i projektit u sigurua nga Dr. Irsida Dinoshi, e cila udhëhoqi orientimin 

metodologjik dhe mbikëqyri në mënyrë të vazhdueshme cilësinë akademike të procesit kërkimor, 

duke garantuar përputhshmërinë e tij me standardet shkencore. 

Në kuadër të ndarjes së përgjegjësive, Prof. Asoc. Ardi Bezo u angazhua kryesisht në hartimin dhe 

zhvillimin e instrumenteve kërkimore, si dhe në përgatitjen metodologjike dhe testimin e tyre në 

terren, duke siguruar vlefshmërinë dhe besueshmërinë e të dhënave të mbledhura. Paralelisht, Prof. 

Asoc. Rezart Dibra kontribuoi në organizimin dhe realizimin e punës në terren, duke u fokusuar në 

mbledhjen e të dhënave, menaxhimin e procesit të intervistimit dhe anketimit, si dhe në diseminimin 

e rezultateve të projektit. 

Brenda këtij organizimi, Dr. (c) Enea Qose luajti një rol të rëndësishëm në zhvillimin shkencor dhe 

zbatimin operacional të projektit. Kontributi i tij u përqendrua në ndërtimin e kornizës teorike, 

dizajnimin e metodologjisë kërkimore dhe strukturimin e instrumenteve për mbledhjen e të dhënave. 

Ai u angazhua drejtpërdrejt në organizimin dhe realizimin e anketimit në terren, si dhe në 

përpunimin dhe analizën e të dhënave, duke aplikuar metoda statistikore dhe ekonomike për 

interpretimin e rezultateve. Gjithashtu, ai kontribuoi në hartimin e materialeve shkencore dhe në 

integrimin e gjetjeve empirike me literaturën ekzistuese, duke forcuar bazën analitike të studimit. 

 

Dr. Irsida Dinoshi është Zv. Dekane e Fakultetit të Ekonomisë, 

Drejtësisë dhe Shkencave Sociale dhe njëkohësisht përgjegjëse e 

Departamentit të Financës dhe Kontabilitetit në KUB. Ajo ka një 

eksperiencë mbi 15-vjeçare në fushën e financës dhe kontabilitetit, ku ka 

mbajtur role të ndryshme si Assistant Controller, Financial Accountant, 

Lektore dhe Koordinatore e Projekteve Europiane. Dr. Dinoshi zotëron 

gradën Doktor i Shkencave në Financë dhe ka ndjekur trajnime të 

specializuara në kontabilitet sipas standardeve ndërkombëtare (IFRS dhe 

GAAP). E angazhuar aktivisht pranë Zyrës së Kërkimit Shkencor dhe 

Projekteve, ajo kontribuon në promovimin e ndërkombëtarizimit dhe 

mbështet zhvillimin e bashkëpunimeve akademike me universitetet 

europiane partnere. 

 

Prof. Asoc. Dr. Ardi Bezo është Zv. Rektor për Sipërmarrjen, Inovacionin 

dhe Kërkimin Shkencor në Kolegjin Universitar të Biznesit (KUB) dhe një 

ndër themeluesit e tij, ku prej vitit 2011 ushtron edhe rolin e pedagogut me 

kohë të plotë. Ai është gjithashtu drejtues i përgjithshëm i administratës 

dhe anëtar i Senatit Akademik. Ka përfunduar studimet në Universitetin e 

Sienës në Itali në fushën e Tregjeve dhe Institucioneve Financiare dhe 

mban titullin “Profesor i Asociuar”. Eksperienca e tij profesionale përfshin 

angazhimin si specialist i lartë pranë Autoritetit të Mbikëqyrjes Financiare 

dhe kontribute në zhvillimin e tregjeve financiare në Shqipëri. Fushat e 

ekspertizës së tij përfshijnë tregjet financiare, menaxhimin e portofolit, 

investimet dhe menaxhimin e riskut, ndërsa është aktiv në kërkimin 

shkencor dhe publikime akademike. 

 

Prof. Asoc. Dr. Rezart Dibra është pedagog në fushën e menaxhimit, me 

formim në ekonomi dhe drejtësi. Ai ka përfunduar Masterin e Nivelit të 

Dytë në Universitetin e Tiranës (në bashkëpunim me Universitetin e 

Nebraskës) dhe mban gradën Doktor i Shkencave në Menaxhim. Ka 

ndjekur kualifikime pasuniversitare në menaxhim, financë, kontabilitet, 

bankë dhe drejtësi, si dhe ushtron profesionet e brokerit imobiliar, 

kontabilistit të miratuar dhe avokatit. Ka eksperiencë të gjerë në sektorin 

publik, privat dhe në arsimin e lartë, ku ka mbajtur edhe pozicione 

drejtuese. Është aktiv në trajnime, konferenca dhe publikime shkencore, si 

dhe kontribuon në aktivitete akademike ndërkombëtare.  

Dr (c) Enea Qose është studiues dhe pedagog në fushën e marketingut 

dhe agrobiznesit, aktualisht duke ndjekur studimet doktorale në Fakultetin 

e Ekonomisë dhe Agrobiznesit, Universiteti Bujqësor i Tiranës. Ai është i 

angazhuar në kërkim shkencor me fokus në sjelljen e konsumatorit dhe 

zhvillimin e tregut të produkteve organike në Shqipëri. Krahas përgjegjësive 

të mësimdhënies, ai ka prezantuar punën e tij edhe në konferenca 

kombëtare dhe ndërkombëtare, duke kontribuar në avancimin e njohurive 

në fushën e tij. Përtej akademisë, ai njihet për qasjen e tij bashkëpunuese 

dhe mbështetëse 

1.5 Periudha në të cilën u realizua projekti 

 

Projekti "Studimi i Zinxhirit të Vlerës për sektorin e produkteve organike në Shqipëri" u aprovua 

me Vendimi Nr. 6, datë 10.06.2024, Ref. Nr. 936/1 Prot. PKKZH). Në kontratën përkatëse ishte 

parashikuar që periudha e zbatimit të fillonte në shtator 2024 dhe të përfundonte brenda 9 muajve, 

sipas përcaktimit të projektit afatshkurtër në formularin e aplikimit. Megjithatë, afati i tij u shty disa 

herë ekskluzivisht për shkak të procesit të publikimeve shkencore në revista ndërkombëtare me 

rishikim nga kolegët (peer review), si dhe nevojës për mbledhje më të gjerë të të dhënave parësore 

nga fermerët në terren. Kjo situatë çoi në marrjen e disa vendimeve zyrtare për zgjatjen e afatit dhe, 

përfundimisht, me vendimin nr. 1691/2, datë 22.12.2025, periudha e zbatimit u shty deri në prill 

2026. Gjatë kësaj kohe u realizuan të gjitha aktivitetet kërkimore të parashikuara, duke përfshirë 

rishikimin e literaturës kombëtare dhe ndërkombëtare, përgatitjen dhe testimin e pyetësorëve, 

mbledhjen e të dhënave parësore nga fermerët e certifikuar organikë në të gjitha rajonet e Shqipërisë, 

përpunimin dhe analizën e të dhënave, si dhe finalizimin e studimit të zinxhirit të vlerës. Gjatë kësaj 

periudhe u realizuan gjithashtu publikime shkencore në revista me rishikim ndërkombëtar dhe u 

mbajtën aktivitete promovuese me aktorë kombëtarë. 

1.6 Botimet në kuadër të projektit 

 

Rezultatet kryesore të arritura në kuadër të projektit janë materializuar në katër botime shkencore të 

rëndësishme, secila prej të cilave adreson një aspekt të veçantë të problematikës së bujqësisë 

organike: 

Së pari, botimi "Assessing Albania's readiness for the European Union-aligned organic 

agriculture expansion: a mixed-methods SWOT analysis integrating policy, market, and 

farmer perspectives" (Qose, 2025) ofron analizën e parë sistematike SWOT të sektorit, duke 

integruar politikat kombëtare, të dhënat statistikore dhe perspektivat e fermerëve. Të dhënat primare 

u mblodhën përmes intervistave të strukturuara me 45 nga 160 fermerët e certifikuar, në konversion 

dhe të çertifikuar më parë. Rezultatet tregojnë se potenciali organik i Shqipërisë bazohet në sistemet 

tradicionale të bujqësisë me inpute të ulëta dhe tregjet e eksportit për bimët mjekësore dhe aromatike 

të egra. Megjithatë, ky potencial mbetet i kufizuar për shkak të mungesës së koordinimit 

institucional, pasigurisë së certifikimit dhe kërkesës së dobët vendase. Testet Chi-square treguan se 

trajnimi, mosha dhe përvoja në bujqësinë organike ndikojnë ndjeshëm në fazën e certifikimit.  

 Link 

Së dyti, botimi "Determinants of Consumer Behavior in Organic Food Markets: A Structured 

Literature Review" (Qose et al., 2026) ofron një analizë gjithëpërfshirëse të faktorëve që ndikojnë 

në sjelljen e konsumatorëve. Duke analizuar mbi 60 studime nga periudha 2000-2024, gjetjet 

tregojnë se ndërgjegjësimi për shëndetin dhe niveli i të ardhurave janë përcaktuesit kryesorë të 

konsumit të ushqimit organik. Gratë janë më të prirura për të blerë ushqime organike, dhe individët 

me nivel më të lartë arsimimi dhe të ardhura më të larta kanë më shumë gjasa të konsumojnë ushqime 

https://www.degruyterbrill.com/document/doi/10.1515/opag-2025-0485/html?srsltid=AfmBOopojEL0TSBGKOCmHiPf-1wO_6SGPP0yWY6KQ5KknNB2IJF8iRJP

organike. Gjetjet kanë implikime për politikëbërësit dhe aktorët e tregut në hartimin e strategjive 

efektive të marketingut. 

 Link 

 
Së treti, botimi " Strategic Development of Organic Agriculture in Albania: Economic and 

Policy Insights from the European Green Deal" (Qose & Boshnjaku, 2025) analizon potencialin 

e Shqipërisë për të zhvilluar strategjinë e saj të bujqësisë organike duke marrë njohuri nga politika e 

përbashkët bujqësore e BE-së. Pavarësisht kushteve të favorshme si klima mesdhetare, bujqësia 

organika përballon pengesa të tilla si fragmentimi i tokës, njohuritë e pakta të konsumatorëve dhe 

stimujt e kufizuar financiarë. Studimi rekomandon zbatimin e masave efektive legjislative për 

promovimin e rritjes së tregut dhe edukimin afatgjatë të konsumatorëve. 

 Link  

 
Së katërti, botimi "Participatory Guarantee Systems as a Pathway for Organic Farming 

Development in Albania" (Qose & Boshnjaku, 2025) analizon mundësinë e zbatimit të sistemeve 

të garancisë pjesëmarrëse në Shqipëri. Duke marrë parasysh se vetëm 160 fermerë janë të certifikuar 

si organikë dhe 85% e fermave janë më të vogla se 2 hektarë, studimi argumenton se PGS ofron një 

alternativë të aksesueshme, të drejtuar nga komuniteti dhe me kosto efektive për certifikimin organik 

krahasuar me certifikimin nga palët e treta. Evidencat nga vende si India, Brazili dhe vende evropiane 

si Spanja dhe Italia tregojnë se PGS, e ndërtuar mbi pjesëmarrjen e komunitetit dhe tregjet lokale, 

përfshin më shumë fermerë dhe forcon ekonomitë rurale. Rekomandimi kryesor është njohja zyrtare 

e PGS në legjislacionin shqiptar. 

 Link  

 

https://wseas.com/journals/articles.php?id=11381
https://www.vspv.si/eecme-conference-7th
https://icoals5.ubt.edu.al/wp-content/uploads/2026/03/ICOALS-5-PROCEEDINGS-EBOOK.pdf

1.7 Përfituesit nga projekti 

 

Përfituesit e projektit ALORG përfshijnë një gamë të gjerë aktorësh të lidhur drejtpërdrejt dhe 

tërthorazi me zhvillimin e sektorit të produkteve organike në Shqipëri. Përfituesit direkt janë 

institucionet financiare, të cilat mbështeten në analizat e projektit për të orientuar vendimmarrjen 

dhe produktet financiare; fermerët, të cilët përfitojnë njohuri mbi praktikat, sfidat dhe mundësitë e 

tregut; industria e përpunimit dhe tregtarët, që përmirësojnë strategjitë e tyre bazuar në trendet e 

identifikuara; si dhe institucionet publike, të cilat përdorin gjetjet për hartimin e politikave 

mbështetëse. Ndërkohë, përfituesit indirekt përfshijnë konsumatorët, përmes rritjes së aksesit në 

produkte cilësore; komunitetet rurale, nëpërmjet rritjes së punësimit dhe zhvillimit ekonomik; si dhe 

mjedisin dhe shëndetin publik, falë promovimit të praktikave të qëndrueshme dhe ushqimit më të 

sigurt. 

 
Tabela  1 Aktorët kryesorë përfitues dhe ndikimet e projektit ALORG në zhvillimin e zinxhirit të vlerës së produkteve 
organike në Shqipëri. 

Kategoria e Aktorëve Përfitimet dhe Ndikimi 

Institucionet financiare  Analiza e potencialit të tregut dhe investimeve në 
bujqësinë organike 

 Mbështetje për zhvillimin e produkteve 
financiare specifike 

 Informacion për financimin e zinxhirit të vlerës 
dhe kapitalit qarkullues 

Institucionet publike dhe politikëbërësit 

(MBZHR, agjenci zhvillimi) 

 Evidencë për hartimin e politikave mbështetëse 
për sektorin organik- 

 Rekomandime për zhvillimin e qëndrueshëm dhe 
rritjen e konkurrueshmërisë 

 Theksimi i nevojës për mbështetje financiare dhe 
infrastrukturore 

Fermerët dhe prodhuesit organikë  Njohuri mbi praktikat më të mira dhe sfidat e 
sektorit 

 Informacion mbi aksesin në tregjet vendase dhe 
ndërkombëtare 

 Orientim drejt produkteve me potencial më të 
lartë 

Industria e përpunimit dhe 

tregtarët/distributorët 

 Analiza e zinxhirit të vlerës dhe identifikimi i 
hallkave kryesore 

 Mbështetje për strategji tregtare dhe zhvillim 
produktesh 

 Informacion mbi trendet e konsumit dhe 
kërkesës 

Sektori akademik dhe kërkimor  Transferim i njohurive shkencore dhe 
metodologjive të kërkimit (SWOT, analiza tregu, 
anketa) 

 Mundësi për publikime shkencore dhe zhvillim të 
mëtejshëm kërkimor 

Konsumatorët  Rritje e ndërgjegjësimit për produktet organike dhe 
përfitimet e tyre 

 Përmirësim i aksesit në produkte cilësore dhe të 
sigurta-  

 Nxitje e sjelljes së qëndrueshme të konsumit 

Komunitetet rurale dhe shoqëria 

në tërësi 

 Kontribut në zhvillimin e turizmit rural dhe 
qëndrueshmërinë mjedisore 

 

1.8 Autorësia dhe pronësia e produkteve të projektit 

 

Marrëdhëniet që lidhen me autorësinë dhe pronësinë e produkteve të projektit ALORG rregullohen 

sipas legjislacionit në fuqi mbi të drejtën e pronësisë intelektuale, si dhe në përputhje me Nenit 12 

të kontratës nr. 1020/2, datë 31/07/2024. Ky nen kontraktual përcakton një ndarje të rëndësishme, 

por të ekuilibruar, mes të drejtave të autorësisë dhe atyre të pronësisë intelektuale. Sipas kësaj 

dispozite: 

 

i. Autorët (individë apo grupe kërkimore) gëzojnë të drejtën morale të autorësisë mbi studimet 

dhe botimet, duke ruajtur të drejtën për t’u përmendur si krijues dhe për të mbrojtur 

integritetin e punës së tyre. 

 

ii. AKKSHI (financuesi) gëzon të drejtën e pronësisë intelektuale mbi të gjitha produktet e 

projektit, duke përfshirë botime, raporte dhe materiale diseminimi. 

 

Ky ndarës i drejtave mbron interesin publik, mundëson integrimin e rezultateve në politikat 

kombëtare dhe garanton cilësinë e përmbajtjeve shkencore. Balanca mes autorësisë dhe pronësisë 

forcon motivimin akademik dhe siguron që rezultatet e kërkimit të kontribuojnë në zhvillimin e 

qëndrueshëm të vendit. 

 

1.9 Pjesmarrja në projekt të studentëve të doktoraturës 

 

Përfshirja e Dr. (c) Enea Qose në projektin ALORG ka qenë thelbësore dhe me rol drejtues në 

realizimin e aktiviteteve kërkimore, në kuadër të studimit mbi zinxhirin e vlerës së produkteve 

organike në Shqipëri, i integruar me kërkimin e tij doktoral në Universitetin Bujqësor të Tiranës. Ai 

ka kontribuar në hartimin e kornizës teorike përmes rishikimit të literaturës shkencore, në dizajnimin 

e metodologjisë kërkimore dhe në organizimin e procesit të mbledhjes së të dhënave nga aktorët 

kryesorë të zinxhirit të vlerës. Një rol të rëndësishëm ka pasur edhe në analizën e të dhënave, duke 

aplikuar metoda statistikore dhe tekniko-ekonomike për identifikimin e faktorëve që ndikojnë 

zhvillimin e sektorit të produkteve organike.  

Gjithashtu, ai ka udhëhequr shkrimin e artikujve shkencorë dhe publikimet e projektit, duke siguruar 

lidhjen midis kuadrit teorik dhe gjetjeve empirike. Në këtë kuptim, projekti ALORG përbën një 

komponent qendror të kërkimit të tij doktoral dhe rezultatet e tij janë pjesë integrale e kontributit 

akademik të Dr. (c) Enea Qose, i cili ka luajtur një rol kryesor në drejtimin dhe realizimin e projektit. 

Aneksi 1- Pyetësori me fermerët 
 

Pyetësor 

Studimi i zinxhirit të vlerës së produkteve organike në Shqipëri 

Ky pyetësor kryhet me mbështetje të Agjencisë Kombëtare të Kërkimit Shkencor dhe Inovacionit (AKKSHI) si 

pjesë e studimit “ Studimi i zinxhirit të vlerës së produkteve organike në Shqipëri”. Opinionet dhe sygjerimet 

tuaj janë të rëndësishme dhe do të ishim mirënjohës nëse do ti kushtonit pak kohë për tju përgjigjur pyetjeve më 

poshtë. Të dhënat e grumbulluara do të përdoren vetëm për qëllime studimi dhe në asnjë rast nuk do të vihen në 

dispozicion palëve të treta për qëllime fitimi. Ju falenderojmë paraprakisht për kohën.   

PJESA 1: TË DHËNA SOCIO -DEMOGRAFIKE DHE PROFILI FERMËS 

Bashkia: 

Fshati: 

1. Mosha 

o Nën 30 

o 30-44 

o 45-64 

o 65 ose më shumë 

2. Gjinia 

o Mashkull 

o Femër 

 

3. A jeni drejtues i fermës: 

 

o Po 

o Jo 

 

4. Sa vite keni që prodhoni produkte organike? 

 

o Më pak se 2 vite 

o 2 - 5 vite 

o 6 - 10 vite 

o Më shumë se 10 vite 

 

5. Arsimimi juaj: 

 

o 9 vjeçar 

o I mesëm 

o Arsim i lartë (Bachelor) 

o Master ose më lartë 

6. Cili është statusi juaj i certifikimit? 
 

o I certifikuar plotësisht 

o Në proces certifikimi 

o I certifikuar më parë, por nuk vazhdova më 

 

7. Cili është faktori kryesor që ju bëri të kaloni në prodhimin organik (Ju lutem zgjidhni 

vetëm 1 alternativë)? 

 

o Kërkesa e lartë e tregut 

o Subvencionet dhe mbështetja financiare 

o Ndikimi në mjedis dhe cilësia e tokës 

o Rritja e të ardhurave në afatgjatë 

 

8. Sa persona të familjes janë të angazhuar në fermë? ______ 

 

9. A keni ndonjë trajnim apo kualifikim në lidhje me ushqimin organik dhe bujqësinë 

organike? 

o Po 

o Jo 

o Nëse po, ju lutemi specifikoni: ________________________________ 

 

10. Ju lutemi vlerësoni atributet e mëposhtme në lidhje me produktet organike sipas 

rëndësisë që ju mendoni ( 1 shumë e rëndësisshme – 4 më pak e rëndësishme): 

o Çmimi 

o Certifikimi 

o Origjina 

o Ambalazhi 

 

11. Sipërfaqja e tokës bujqësore në pronësi të fermës tuaj aktualisht  ________Dyn  

 

12.  Sipërfaqja e tokës bujqësore në përdorim (totali)    _______Dyn  

 

13. Sipërfaqja e tokës bujqësore e iniciuar për Bujqësi Organike   _______Dyn 

14. Cilët janë produktet e çertifikuar: 

Produkti Sipërfaqja e 

Kultivuar 
Prodhimi 

Total (Kv) 

Çmimi 

Mesatar në 

2023 (Lekë 

të vjetra) 

Çmimi Mesatar i 

Produkteve 

Konvencionale 

(Lekë të vjetra) 

Marzhi i 

Fitimit  

Feedback nga 

Konsumatorët 

(Shkalla 1-5) 

1.  
     

2.  
     

3.  
     

Të tjera  

PJESA 2: VLERËSIMI I GJENDJES SË BUJQËSISË ORGANIKE NË SHQIPËRI 

15. Si do ta përshkruanit gjendjen aktuale të bujqësisë organike në Shqipëri (Ju lutem 

zgjidhni vetëm 1 alternativë)? 

 

o Shumë i avancuar 

o I zhvilluar mesatarisht 

o Në fazën fillestare 

o I pazhvilluar 

 

16. Si prisni të zhvillohet bujqësia organike gjatë 5 viteve të ardhshme (Ju lutem zgjidhni 

vetëm 1 alternativë)? 

 

o Rritje e konsiderueshme 

o Rritje e moderuar 

o Nuk do ketë ndryshime 

o Rënia 

 

17. Sa të përfshira janë organizatat joqeveritare (OJQ) në mbështetjen e bujqësisë organike 

në Shqipëri (Ju lutem zgjidhni vetëm 1 alternativë)? 
 

o Shumë të përfshira 

o Mesatarisht të përfshira 

o Pak të përfshira 

o Aspak të përfshira 

 

18. Si e vlerësoni ndërgjegjësimin e publikut për produktet organike në Shqipëri (Ju lutem 

zgjidhni vetëm 1 alternativë)? 
 

o Shumë i lartë 

o I lartë 

o Mesatar 

o I ulët 

o Shumë i ulët 

 

19. A mendoni se Shqipëria ka potencial të mjaftueshëm për të rritur eksportet e produkteve 

organike në tregjet ndërkombëtare (Ju lutem zgjidhni vetëm 1 alternativë)? 

 

o Po 

o Jo 

o Nuk jam i sigurt 

PJESA 3: POLITIKAT PËR MBËSHTETJEN E BUJQËSISË ORGANIKE 

20. A e dini se çfarë politikash janë vendosur aktualisht për të mbështetur bujqësinë 

organike në Shqipëri? 

 

o Subvencione për fermerët organikë 

o Nxitjet tatimore 

o Programet e Arsimit dhe Trajnimit 

o Programet e certifikimit 

o Unë nuk kam asnjë ide 

o Të tjera: ________________ 

 

21. Cilat politika në mendimin tuaj do të kontribuonin ndjeshëm në zhvillimin e bujqësisë 

organike (Ju lutem zgjidhni vetëm 1 alternativë)? 

 

o Rritja e subvencioneve 

o Më shumë programe trajnimi 

o Rregullore më të forta të certifikimit 

o Mbështetje e përmirësuar e marketingut 

o Të tjera: ________________ 

 

22. Sipas jush cili është kufizimi kryesor i zhvillimit të bujqësisë organike në Shqipëri (Ju 

lutem zgjidhni vetëm 1 alternativë)?  

 

o Tregu i kufizuar për prodhimet organike 

o Mungesa e përvojës së fermerit me teknikat organike 

o Niveli i ulët i Arsimit Bujqësor 

o Mungesa e stimujve financiarë 

o Pavetëdija e konsumatorit 

o Të tjera: ________________ 

 

23. Si mund të kapërcehen në mënyrë efektive këto kufizime nëpërmjet masave politike (Ju 

lutem zgjidhni vetëm 1 alternativë)? 

 

o Rritja e Përpjekjeve të Marketingut 

o Arsim dhe Trajnim më i Mirë 

o Më shumë mbështetje financiare 

o Fushata më të forta të ndërgjegjësimit të konsumatorëve 

o Të tjera: ________________ 

PJESA 4: INTEGRIMI ME NISMAT E ZHVILLIMIT RURAL  

24. Sa i rëndësishëm është integrimi i bujqësisë organike me nismat e tjera të zhvillimit rural 

(Ju lutem zgjidhni vetëm 1 alternativë)? 

 

o Shumë e rëndësishme 

o E rëndësishme 

o Disi e rëndësishme 

o E pa rëndësishme 

 

25. Cilat veprime politike mund ta përmirësojnë këtë integrim (Ju lutem zgjidhni vetëm 1 

alternativë)? 

 

o Programet e Përbashkëta të Turizmit dhe Bujqësisë 

o Grantet e Zhvillimit Rajonal 

o Marketing më i madh 

o Të tjera: ________________ 

26. A janë të rëndësishme stimujt fiskalë për zhvillimin e bujqësisë organike (Ju lutem 

zgjidhni vetëm 1 alternativë)? 

 

o Shumë e rëndësishme 

o E rëndësishme 

o Disi e rëndësishme 

o E pa rëndësishme 

 

27. Cilat stimuj specifikë duhet të kenë prioritet (Ju lutem zgjidhni vetëm 1 alternativë)? 

 

o Subvencionet 

o Uljet e taksave 

o Kredi me interes të ulët 

o Të tjera: ________________ 

 

PJESA 5: MBËSHTETJA ARSIMORE DHE TRAJNUESE  

28. Sa i nevojshëm mendoni se është edukimi dhe trajnimi në bujqësinë organike për 

fermerët shqiptarë (Ju lutem zgjidhni vetëm 1 alternativë)? 

 

o Shumë i nevojshëm 

o I nevojshëm 

o Disi i nevojshëm 

o I pa nevojshëm 

 

29. A mendoni se fermerët kanë akses të mjaftueshëm në trajnime dhe programe arsimore 

për bujqësinë organike në Shqipëri (Ju lutem zgjidhni vetëm 1 alternativë)? 

 

o Po 

o Jo 

o Nuk jam i sigurt 

 

30. Cilat janë pengesat kryesore që fermerët hasin në pjesëmarrjen në programe arsimore 

dhe trajnime (Ju lutem zgjidhni vetëm 1 alternativë)? 

 

o Kostoja e lartë e pjesëmarrjes 

o Mungesa e informacionit për programet e trajnimit 

o Vështirësia e transportit ose qasjes fizike 

o Niveli i ulët i përmbajtjes praktike në programe 

o Të tjera: ________________ 

 

31. A janë të mjaftueshme programet aktuale të arsimit dhe trajnimit për të përgatitur 

fermerët për sfidat e bujqësisë organike (Ju lutem zgjidhni vetëm 1 alternativë)? 
 

o Po 

o Jo 

o Nuk jam i sigurt 

 

32. Si duhet të organizohet dhe zbatohet mbështetja arsimore dhe trajnuese për bujqësinë 

organike (Ju lutem zgjidhni vetëm 1 alternativë) 

o Programet Qeveritare 

o Iniciativat e Sektorit Privat 

o Partneritetet Publiko-Privat 

o Të tjera: ________________ 

 

33. Çfarë roli duhet të luajnë qeveria dhe institucionet private në ofrimin e kësaj 

mbështetjeje (Ju lutem zgjidhni vetëm 1 alternativë)? 

 

o Roli Udhëheqës nga Qeveria 

o Roli Drejtues nga Sektori Privat 

o Partneritet i Barabartë 

o Të tjera: ________________ 

 

34.  Sa shpesh merrni pjesë në programe trajnimi (Ju lutem zgjidhni vetëm 1 alternativë)?  

 

o Asnjëherë  

o Ndonjëherë  

o Rregullish 

 

35. Burimet tuaja kryesore të informacionit për bujqësinë organike (Ju lutem zgjidhni vetëm 

1 alternativë):  

 

o Organizata joqeveritare (OJQ)  

o Institucione shtetërore  

o Rrjete sociale  

o Kontakte personale 

36. Cili është motivimi juaj kryesor për bujqësinë organike (Ju lutem zgjidhni vetëm 1 

alternativë)?  

o  Fitim ekonomik  

o Përmirësim i cilësisë së tokës  

o Ndërgjegjësimi për mjedisin  

o Kërkesë e tregut 

PJESA 5: ÇERTIFIKIMI DHE BASHKËPUNIMI  

37. Çfarë përmirësimesh nevojiten në certifikimin dhe rregullimin e bujqësisë organike për të 

rritur besueshmërinë dhe besimin e konsumatorëve (Ju lutem zgjidhni vetëm 1 

alternativë)? 

 

o Standarde më të rrepta të certifikimit 

o Procese më transparente 

o Sistemet e certifikimit të drejtuara nga qeveria 

o Të tjera: ________________ 

 

38. Çfarë veprimesh politikash nevojiten për të zhvilluar edukimin dhe ndërgjegjësimin e 

konsumatorëve për produktet organike (Ju lutem zgjidhni vetëm 1 alternativë)? 

 

o Fushatat e informimit publik 

o Programet e edukimit shkollor 

o Ditët e hapura të fermave 

o Të tjera: ________________ 

 

39. Si mund të zgjerohet tregu i produkteve organike nëpërmjet iniciativave të politikave (Ju 

lutem zgjidhni vetëm 1 alternativë)? 

 

o Marketing dhe Branding i përmirësuar 

o Produkte më të gjendshme 

o Mbështetje për shitjet direkt te konsumatori 

o Të tjera: ________________ 

 

40. A duhet të bashkëpunojë Shqipëria me vendet e tjera për të zhvilluar sektorin e saj të 

bujqësisë organike (Ju lutem zgjidhni vetëm 1 alternativë)? 

 

o Po 

o Jo 

o I pavendosur 

 

41. Cilat vende apo rajone do të ishin më të dobishmet për bashkëpunim (Ju lutem zgjidhni 

vetëm 1 alternativë)? 

 

o Vendet e BE-së 

o Shtetet fqinje të Ballkanit 

o Të tjera: ________________ 

 

42. Çfarë forme duhet të marrë ky bashkëpunim (Ju lutem zgjidhni vetëm 1 alternativë)? 

 

o Shkëmbimi i njohurive 

o Marrëveshjet tregtare 

o Projekte të përbashkëta kërkimore 

o Të tjera: ________________ 

PJESA 6: ZINXHIRI I VLERËS SË PRODUKTEVE ORGANIKE NË SHQIPËRI 

43. Cilat janë sfidat kryesore me të cilat përballeni në prodhimin e produkteve organike (Ju 

lutem zgjidhni vetëm 1 alternativë)? 

 

o Kostoja e lartë e inputeve 

o Mungesa e mbështetjes financiare 

o Akses i kufizuar në teknologji 

o Mungesa e njohurive për teknikat organike 

o Të tjera: ________________ 

 

44. A jeni të kënaqur me aksesin tuaj në inpute (plehra organike, farëra, etj.) të certifikuara 

për bujqësi organike (Ju lutem zgjidhni vetëm 1 alternativë)? 

 

o Shumë i kënaqur 

o I kënaqur 

o Disi i kënaqur 

o I pakënaqur 

o Shumë i pakënaqur 

 

45. Si e vlerësoni procesin e certifikimit për produktet tuaja organike (Ju lutem zgjidhni 

vetëm 1 alternativë)? 

 

o I thjeshtë dhe i qartë 

o Disi i ndërlikuar 

o I ndërlikuar dhe i vështirë 

 

46.  A keni hasur vështirësi në transportimin ose magazinimin e produkteve organike? 

 

o Po, shpesh 

o Po, ndonjëherë 

o Jo, rrallëherë 

o Jo, kurrë 

 

47. Si e vlerësoni qasjen tuaj në tregjet për produktet organike (Ju lutem zgjidhni vetëm 1 

alternativë)? 

 

o Shumë të lehtë 

o Të lehtë 

o Mesatare 

o Të vështirë 

o Shumë të vështirë 

 

48. Cilat janë kanalet kryesore të shitjes për produktet tuaja organike? 

 

o Shitje direkte në treg 

o Dyqane lokale organike 

o Supermarkete të mëdha 

o Online (p.sh. përmes platformave të tregtisë elektronike) 

o Shitje direkte te konsumatori në fermë 

o Të tjera: ________________ 

 

49. A merrni mbështetje nga ndonjë organizatë apo institucion për të përmirësuar proceset e 

prodhimit dhe shitjes së produkteve organike? 

 

o Po 

o Jo 

Nëse po.... Nga KUSH:  

50. Për secilën nga alternativat më poshtë është më e përshtatshme për ju në secilin rast? Ju 

lutemi, zgjidhni opsionin që përputhet më mirë me përvojën dhe preferencat tuaja për 

secilën pyetje. 

Nr. Pyetja Opsioni A Opsioni B 

1 Cilin nga këto dy opsione do 

të preferonit për certifikimin 

organik? 

Certifikimi është i thjeshtë dhe i 

lirë, por nuk rrit çmimin e 

produktit. 

Certifikimi është i ndërlikuar dhe i 

shtrenjtë, por ju mund të shisni 

produktin me çmim më të lartë. 

2 Nëse do të merrnit një formë 

mbështetjeje, cilën do të 

zgjidhnit? 

Ju merrni subvencione për 

certifikimin, duke e bërë atë më të 

lirë. 

Ju merrni mbështetje për marketing 

dhe promovim, për të rritur njohjen e 

produktit tuaj. 

3 Cili opsion është më i 

përshtatshëm për shitjen e 

produkteve tuaja organike? 

Shisni produktet tuaja në treg 

lokal, me kosto të ulët, por çmimi 

i shitjes është mesatar. 

Shisni produktet tuaja në eksport, me 
çmim më të lartë, por me kosto të lartë 

transporti dhe certifikimi. 

4 Nëse do të ndryshonit 

strategjinë e certifikimit, cilin 

model do të preferonit? 

Një certifikim më të lehtë dhe 

më të lirë, por pa përfitime shtesë 

në shitje. 

Një certifikim më të rreptë dhe më të 

shtrenjtë, por me akses më të madh në 

supermarkete dhe eksport. 

5 Cila formë mbështetjeje nga 

shteti do të ishte më e 

vlefshme për ju? 

Ulje taksash për fermerët 

organikë, duke ulur shpenzimet 

tuaja afatgjata. 

Grante për blerjen e inputeve organike 
(plehra, farëra, etj.), duke ulur kostot 

fillestare të prodhimit. 

6 Cilin model shitjeje do të 

preferonit për produktet tuaja 

organike? 

Shitje direkte në fermë ose 

tregje lokale, me kosto të ulët, por 

pa mundësi rritjeje të mëdha. 

Shitje në supermarkete dhe eksport, 

me mundësi më të mëdha fitimi, por me 

më shumë konkurrencë dhe kosto. 

 

51.  Cilat janë sfidat kryesore në lidhje me marketingun dhe promovimin e produkteve tuaja 

organike (Ju lutem zgjidhni vetëm 1 alternativë)? 

 

o Mungesa e financave për marketing 

o Mungesa e informacionit për strategjitë e marketingut 

o Konkurenca nga produktet konvencionale 

o Treg i kufizuar për produktet organike 

o Të tjera: ________________ 

 

52. Cila është pengesa më e madhe që keni hasur në prodhimin organik? 
 

o Kostoja e lartë e certifikimit 

o Mungesa e mbështetjes financiare 

o Akses i kufizuar në treg 

o Informacion i pamjaftueshëm mbi praktikat organike 

 

53. A mendoni se konsumatorët shqiptarë janë mjaftueshëm të informuar dhe të 

ndërgjegjësuar për përfitimet e produkteve organike (Ju lutem zgjidhni vetëm 1 

alternativë)? 

 

o Po 

o Jo 

54. Cilat janë përfitimet kryesore që keni parë në lidhje me prodhimin dhe shitjen e 

produkteve organike në krahasim me produktet konvencionale (Ju lutem zgjidhni vetëm 

1 alternativë)? 

 

o Çmime më të larta 

o Konsumatorë më të besueshëm 

o Praktika më të qëndrueshme 

o Kosto më të ulëta në afat të gjatë 

o Të tjera: ________________ 

Ju lutemi, tregoni nivelin tuaj të pajtimit me pohimet e mëposhtme duke përdorur shkallën: 1 = Nuk 

pajtohem plotësisht, 2 = Nuk pajtohem, 3 = Neutral, 4 = Pajtohem, 5 = Plotësisht dakord. 

55. Bujqësia organike është thelbësore për zhvillimin e qëndrueshëm rural në Shqipëri. 

1. 1 ☐ 2 ☐ 3 ☐ 4 ☐ 5 ☐ 

56. Politikat e qeverisë janë aktualisht të përshtatshme për të mbështetur bujqësinë organike. 

1. 1 ☐ 2 ☐ 3 ☐ 4 ☐ 5 ☐ 

57. Fermerët në Shqipëri janë të mirëinformuar për teknikat e bujqësisë organike.  

1. 1 ☐ 2 ☐ 3 ☐ 4 ☐ 5 ☐ 

58. Kërkesa e konsumatorëve për produkte organike është në rritje në Shqipëri. 

1. 1 ☐ 2 ☐ 3 ☐ 4 ☐ 5 ☐ 

59. Bashkëpunimi ndërkombëtar është thelbësor për zhvillimin e sektorit të bujqësisë 

organike në Shqipëri. 

1. 1 ☐ 2 ☐ 3 ☐ 4 ☐ 5  

 

60. Komente të tjera 

Ju lutemi jepni çdo koment ose sugjerim shtesë për zhvillimin dhe zbatimin e politikave të bujqësisë 

organike në Shqipëri dhe ndonjë sugjerim për përmirësimin e zinxhirit të vlerës së produkteve 

organike në Shqipëri? 

 

 

 

 

 

 

 

 

 

 

 

 

 

 

 

 

 

 

 

 

 

 

 



   

 

 

                                                                                      
 

 

 
 

ALORG ofron analizë teknike dhe ekonomike të sektorit të bujqësisë organike dhe propozon 
zgjidhje për zhvillim të qëndrueshëm. Studimi mbështet aktorët kryesorë dhe kontribuon në rritjen 

e konsumit, aksesit në tregje dhe përfitimeve për mjedisin dhe komunitetin. 
 

 

 
 

 

 

Për më shumë INFO: 

